
ABSTRAK

Kawasan kajian terletak di kawasan Pantai Barat Sabah iaitu lebih kurang 17 km dari
Bandaraya Kota Kinabalu dan kira-kira 20 km dari Pekan Papar. Keluasan kawasan kajian
dianggarkan kira-kira 100 km? yang dibatasi oleh garis bujur 116° 00’ T hingga 116° 05
T dan garis lintang 05° 45’ U hingga 05° 49’ U. Objektif kajian adalah menghasilkan peta
geologi terkini, mengkaji aspek geologi am dan mengkaji aspek sedimentologi secara
terperind di kawasan kajian. Kawasan kajian terdiri daripada Formasi Crocker yang
berusia Eosen Lewat hingga Miosen Awal dan endapan aluvium Kuatemeri. Formasi
Crocker terdiri daripada tiga unit batuan iatu unit batu pasir tebal, unit selang lapis batu
pasir dengan syal, syal kelabu dan syal merah. Batu pasir Formasi Crocker kawasan
kajian dikelaskan sebagai litik wak hasil keputusan dari kajian petrografi. Analisis arus
kuno di kawasan kajian berdasarkan struktur flut mendapati punca sedimen berasal dari
arah selatan. Analisis sekitaran sedimen ditafsir berdasarkan hasil cerapan seperti
kewujudan divisi siri Bouma dan struktur sedimen. Sekitaran pengendapan adalah
berasosiasi dengan cerun, kipas laut dalam dan dataran lembangan sehingga endapan
turbidit terbentuk oleh arus turbidit menghasilkan pelbagai jenis litofasies yang

berlainan. Kedudukan kawasan kajian dianggarkan berada pada kipas pertengahan
berdasarkan hasil analisis fasies.



ABSTRACT

The study area Is located at West Coast Sabah that estimated 17 km from Kota Kinabalu
and 20 km from Papar. The study area is about 100 km? and it is bounded by longitude
between 116° 00’ E to 116° 05’ E and latitude 05° 45’ N to 05° 49’ N. The objectives of
the research are to provide a latest geological map of study area, to study the general
geology of study area and to study the sedimentology properties of the study area in
more details. The study area consists of the Crocker Formation aged Late Eocene to
Early Miocene and also the Quaternary Alluvium. The Crocker Formation consists of
three types of lithological units include of thick sandstone, interbedded of sandstone and
shale, grey shale and red shale. Sandstones of the Crocker Formation in the study area
are dassified as lithic wackes based on the petrography analysis result. Paleocurrent
analysis in the study area based on the sedimentary structure such as flute is which
proved the sediment source was come from the south. Sedimentary environment
analysis is based on observations such as the existence of the division series Bouma and
sedimentary structures. The environment of deposition was assodated with the slope,
deep-sea fan and basin plain and the turbidity current formed was produce different

types of lithofacies. The position of the study area is estimated to be in the middle fan
according the result of facies analysis.

BAB 1

PENDAHULUAN

1.1 Pengenalan

Tajuk disertasi ini atau kajian ini ialah Geologi Am dan Sedimentologi Kawasan Kinarut,
Papar. Tujuan utama kajian ini adalah untuk memenuhi syarat-syarat graduasi dalam
Tjazah Sarjana Muda Sains dengan Kepujian dalam Geologi yang ditetapkan oleh Sekolah
Sains dan Teknologi bagi sesi pengajian 2007-2010. Kajian melibatkan aspek geologi am
seperti geomorfologi, stratigrafi dan geologi struktur. Kajian sedimentologi pula
dilakukan dengan lebih terperind yang melibatkan beberapa parameter utama iaitu
analisis petrografi, litolog, struktur sedimen, arus kuno, asosiasi fasies dan sekitaran
pengendapan.



1.2 Objektif Kajian

1.2.1 Menghasilkan peta geologi yang lengkap dan terkini kawasan kajian.

1.2.2 Mengkaji aspek-aspek geologi am kawasan Kinarut yang merangkumi beberapa
aspek laitu geomorfologi, stratigrafi, geologi struktur dan petrografi.

1.2.3 Mengkaiji aspek sedimentologi secara terperind di kawasan kajian.

1.3 Kawasan Kajian

Kawasan kajian terletak di bahagian Pantai Barat Sabah dan terletak di kawasan Kinarut,
Papar, berjarak kira-kira 17 kilometer dari Bandaraya Kota Kinabalu dan kira-kira 20
kilometer dari Pekan Papar. Keluasan kawasan kajian dianggarkan kira-kirm 100 km
persegi yang dibatasi oleh garis bujur 116° 00’ T hingga 116° 05’ T dan garis lintang 05°
45’ U hingga 05° 49’ U. Kebanyakan kawasan kajian diliputi oleh Hutan Rizab Kawang
dan kawasan paya. Kedudukan kawasan kajian ditunjukkan melalui peta negeri Sabah
seperti yang ditunjukkan pada Rajah 1.1 manakala peta dasar kawasan kajian yang
merangkumi cerapan jalan, sungai dan kontur pula ditunjukkan pada Rajah 1.2.

1.4 Kaedah Kajian

Beberapa kaedah kajian yang telah dirangka dan dijalankan bagi menyempurnakan
kajian geologi am dan sedimentologi yang telah dijalankan. Terdapat lima kaedah utama
dalam keseluruhan kajian iaitu kajian awal, kajian lapangan, kajian makmal, analisis dan
tafsiran data dan penulisan disertasi.

1.4.1 Kajian Awal

Kajian awal merupakan kaedah yang penting bagi peringkat permulaan kajian. Kaedah
ini adalah penting untuk mendapatkan maklumat berkaitan kawasan kajian seperti latar
belakang kawasan kajian secara umum dan sebagainya. Dengan kaedah ini kita boleh
mendapatkan satu gambaran yang menyeluruh berkaitan kawasan kajian sebelum ke
lapangan. Data-data menerusi kajian awal ini diperolehi daripada :

a. Rujukan perpustakaan

Kajian literatur dijalankan bagi mendapatkan maklumat mengenai geologi am dan
sedimentologi kawasan kajian. Kajian-kajian terdahulu, buku, jumal, tesis-tesis pengkaji
terdahulu, dan laporan tahunan dikumpulkan untuk tujuan pembacaan dan dijadikan
sebagai panduan dalam penulisan disertasi. Maklumat-maklumat ini diperolehi dari
perpustakaan Sekolah Sains dan Teknologi, perpustakaan Universiti Malaysia, jabatan-
jabatan kerajaan seperti Jabatan Mineral dan Geosains, Jabatan Ukur dan Pemetaan

Malaysia, Jabatan Perangkaan Malaysia, Jabatan Meteorologi Sabah dan juga Wisma
Dixon (Bahagian Fotograf Udara).



b. Penyediaan peta dasar

Peta topografi siri lembar 5/116/1 keluaran tahun 1984 yang berskala 1 : 50 000 dan
peta tidak terhad dengan skala 1 : 25 00 keluaran tahun 2008 diambil sebagai rujukan
untuk menyediakan peta dasar kawasan kajian. Peta-peta ini diperolehi daripada Jabatan
Ukur dan Pemetaan Malaysia (JUPEM) dan Perpustakaan Universiti Malaysia. Penyediaan
peta dasar adalah dengan menggunakan perisian computer (Corel Draw 13). Tujuan
penyediaan peta dasar ini adalah sebagai panduan semasa di lapangan nanti dan juga
sebagal asas sebelum peta geologi dihasilkan. '

C Pemerhatian Fotograf Udara

Pemerhatian fotograf udara dijalankan untuk mengesan struktur, litologi, lineamen dan
sempadan batuan yang telah dilakukan di Wisma Dixon (Bahagian Fotograf Udara).
Senarai fotograf udara yang telah digunakan adalah seperti dalam jadual berikut :

Jadual 1.1 Senarai fotograf udara yang digunakan

Jalur Penerbangan Nombor Tahun Skala
SAC 076 LeW 169 - 175 2002 1: 25000
SAC 076 L7E 178 - 186 2002 1:25000
SAC 076 LBW 220 - 226 2002 1: 25000
SAC 076 L9E 241 - 248 2002 1:25000

